
Lizingga berilgan mol-mulkni zarardan, olovdan va tabiiy ofatlardan Takaful sug'urta qilish bo'yicha Shartnoma

FD-5-uzl-TAK № _______________

_______________ shahri 







"____"_____________20__ yil.

Umumiy sug'urta tarmog'ida sug'urta faoliyatini amalga oshirishi uchun 2022 yil "25" fevralda berilgan SF 00052-sonli O'zbekiston Respublikasi Moliya vazirligining lisenziyasiga va Ustaviga binoan "TEMIRYO'L-SUG'URTA" aktsiyadorlik jamiyati sug'urta kompaniyasining nomidan Nizom va 20__ yil "___" ________ № _______ - sonli Bosh ishonchnoma asosida harakat qiluvchi ________________ viloyat filiali direktori __________________ (keyingi o'rinlarda takaful operatori (sug'urtalovchi) deb ataladi), _____________ nomidan harakat qiluvchi ____________ (keyingi o'rinlarda ishtirokchi (sug'urta qildiruvchi) deb ataladi, keyingi o'rinlarda sug'urta shartnomasi bo'yicha tomonlar ham deb ataladi, ushbu shartnomani quyidagicha tuzdilar::

1. UMUMIY QOIDALAR

1.1. Takaful sug'urtasi (bundan buyon matnda sug'urta deb yuritiladi) takaful operatorining takaful darchasi faoliyati to'g'risidagi siyosatiga muvofiq amaldagi Qonunchilik doirasida amalga oshiriladigan faoliyat yo'nalishlaridan biridir. Ushbu shartnomaning har bir tomoni istalgan vaqtda takaful operatorining rasmiy veb-saytida joylashtirilgan takaful darchasi faoliyati to'g'risidagi siyosati bilan tanishish huquqiga ega.

1.2. Ishtirokchi ushbu shartnomaga muvofiq sug'urta mukofotini (takaful sug'urta badalini) to'laydi va takaful sug'urta badalini qonun hujjatlariga hamda takaful operatorining takaful darchasi faoliyati to'g'risidagi siyosatiga muvofiq sug'urta zaxirasini (takaful fondini) shakllantirishga yo'naltirishga rozi bo'ladi.

1.3. Takaful operatori Qonunchilik va takaful operatorining takaful darchasi faoliyati to'g'risidagi siyosatiga muvofiq takaful sug'urtasi uchun olingan badallar hisobidan sug'urta zaxiralarini (takaful fondini) shakllantiradi. Takaful operatori takaful sug'urtasi uchun to'langan badalning sug'urta zaxiralaridagi (takaful fondi) ulushini ishtirokchiga ushbu shartnoma muddatidan oldin tugatilgan yoki muddati tugagan taqdirda, takaful operatorining takaful darchasi faoliyati to'g'risidagi siyosatiga muvofiq takaful sug'urtasi badalining qaytarish miqdorini aniqlash uchun uning hisobini yuritadi.

1.4. Ishtirokchi ushbu shartnomaga muvofiq o'z majburiyatlarini bajargan taqdirda, ushbu shartnomaga va takaful operatorining takaful darchasi faoliyati to'g'risidagi siyosatiga muvofiq tovon olish huquqiga ega bo'ladi.

1.5. Takaful operatori takaful sug'urta badalining ma'lum qismini takaful operatorining ekspert Kengashi tomonidan tasdiqlangan koeffisientga muvofiq takaful sug'urta badalidan ushlab qoladi. Ushbu shartnomaning har bir tomoni istalgan vaqtda takaful operatorining rasmiy veb-saytida joylashtirilgan ekspertlar Kengashining Nizomi bilan tanishish huquqiga ega.

1.6. Takaful operatori ushbu shartnomada nazarda tutilgan hodisa (sug'urta hodisasi) sodir bo'lganda, ishtirokchiga yoki ishtirokchi tomonidan ko'rsatilgan sug'urtalangan transport vositasini saqlashda qonun hujjatlari yoki shartnoma asosida manfaatdor bo'lgan (Benefisiarni) shaxsga ushbu hodisa natijasida ishtirokchining sug'urtalangan mol-mulkka etkazilgan zararni ushbu shartnomada nazarda tutilgan tartibda va shartlarda (sug'urta tovonini to'lash uchun), shartnomada belgilangan miqdorda (sug'urta summasi) qoplaydi.

1.7. Sug'urtalangan mol-mulkning ro'yxati ushbu shartnomaning ajralmas qismi bo'lib, 1.8-bandida ko'rsatiladi yoki 1-sonli ilovada keltiriladi (agar soni bittadan oshiq bo'lsa). Ushbu shartnoma Anketa-arizaga asoslangan xolda tuzilgan bo'lib, u shartnomaning ajralmas qismi deb tan olinadi. Takaful operatori mazkur mol-mulkni ______ -sonli Lizing shartnomasi bo'yicha Lizing oluvchiga berilgani to'g'risida xabardor. Shu bilan birga, ushbu shartnoma va uning shartlari asosida taqdim etiladigan takaful operatorining takaful darchasi faoliyati to'g'risidagi siyosatiga zid bo'lmasligi kerak. Ushbu talabga rioya qilinmagan taqdirda, ushbu shartnoma takaful operatorining takaful darchasi faoliyati to'g'risidagi siyosatiga zid bo'lgan holatlar yuzaga kelgan paytdan boshlab haqiqiy emas deb hisoblanadi.

1.8. Sug'urta ob'ekti: _________________________________________________(yoki 1-sonli ilovada ko'rsatilgan).

1.9. Sug'urta joyi (manzil): _________________________________________________________________ ___________________________. Garovga qo'yilgan mol-mulk faqat shu manzil bo'yicha sug'urtalangan deb hisoblanadi.

1.10. Naf oluvchi ________________________________________.

1.11. Mol-mulkning sug'urta qiymati ____________________ so'm. Sug'urta puli ___________________ so'm.

(Naf oluvchi va ishtirokchi/garovga quyuvchi orasida tuzilgan baholash akti asosida aniqlanadi).

1.12. Shartnoma bo'yicha takaful sug'urta badali _____________________ so'mni tashkil etadi va takaful operatorining hisob raqamiga yoki uning sug'urta agentiga quyidagicha to'lanadi: (variant a) yoki b) tanlanadi)

a) takaful sug'urta badali ushbu shartnomani tomonlar imzolagandan so'ng, 5 (besh) bank kuni ichida ishtirokchi tomonidan to'lanishi kerak;

b) takaful sug'urta badali bosqichma-bosqich to'lanadi: I qismi–____________________ (25% dan kam bo'lmasligi kerak) 20___y "___" ____________gacha., II qismi– _______________ 20___y. "___"_________ gacha. Takaful sug'urta badalini to'lash muddati 15 (o'n besh) bank kunidan o'tkazib yuborilgan taqdirda, Takаful operatorining majburiyatlari takoful sug'urta badalining navbatdagi qismi takaful operatorining hisob raqamiga tushguncha, vaqtinchalik to'xtaydi.

1.13. Shartsiz franshiza sug'urta pulidan ______ % tashkil qiladi.

1.14. Mazkur shartnoma uning tuzilgan kunidan boshlab kuchga kiradi agar ishtirokchi tomonidan takaful sug'urta badali (yoki uning kelishilgan qismi) shartnomaning 1.12-bandida kelishilgan muddatda to'langan bo'lsa, yoki takaful sug'urta badali to'langangan kunning sanasidan boshlab kuchga kiradi agar takaful sug'urta badali kechiktirib to'lansa. Takaful operatorining sug'urta tovonlarini to'lash bo'yicha majburiyatlari takaful sug'urta badali to'langan sanasidan va Lizing shartnomasi kuchga kirgandan boshlab kuchga kiradi. Takaful operatori faqat polisda ko'rsatilgan davrdagi sodir bo'lgan sug'urta hodisalar uchun to'langan takаful sug'urta badaliga mutanosib ravishda javob beradi.

1.15. Sug'urta polisi - sug'urta shartnomasi tuzilganligini va sug'urta qoidalari shartlarining takaful operatorining takaful darchasi faoliyati to'g'risidagi siyosatiga zid bo'lmagan qismiga ko'ra takaful operatorining sug'urta tovonini to'lash bo'yicha majburiyatlari kuchga kirganligini tasdiqlovchi hujjat. Bu hujjat takаful sug'urta badali yoki uning birinchi qismi Takaful operatoriga to'langandan keyin 3 (uch) kun ichida beriladi.

1.16. Mazkur shartnoma unga barcha tomonlar qo'l qo'yishgandan boshlab _____________________ oy amalda bo'ladi.
2. SUG'URTA HODISASI

2.1. Takaful operatori sug'urta kildiruvchiga sug'urta hodisasi deb tan olinishi mumkin bo'lgan mol-mulkning shikastlanishi yoki nobud bo'lishi, qo'yida keltirilgan hodisalar tufayli natijasida paydo bo'lgan zararlarni qoplaydi: (kerak bo'lmaganni uchirilsin, yoki "X" belgisi bilan chizilsin)

. Yong'in, gaz va bug'ning portlashi;

. Tabiiy ofatlar – halokatli tabiiy hodisalar va jarayonlar;

. Suv ta'minoti, isitish, kanalizasiya yoki yong'inni avtomatik ravishda o'chirish tizimlaridagi falokatlar;

. Buzib kirib o'g'irlik qilish, bosqinchilik va talonchilik;

. Deraza, ko'zgu, vitrina oynalarini sinishi va sug'urtalangan mulkga zarar etkazishi;

. Ishtirokchiga (naf oluvchiga) tegishli bo'lmagan transport vositalarining bosib ketishi;

. Uchinchi shaxslarning noqonuniy harakatlari.

3. SUG'URTA HODISASIDAN ISTISNOLAR

3.1. Quyidagi sabablar bilan sodir bo'lgan voqealar sug'urta hodisasi deb hisoblanmaydi:

3.1.1. Agar sug'urta hodisasi ishtirokchi, naf oluvchiing qasd qilishi oqibatida yuz bergan bo'lsa, qasddan qilingan harakatlar ular tomonidan zaruriy mudofaa yoki oxirgi zarurat holatida sodir etilishi bundan mustasno;

3.1.2. Agar sug'urta hodisasi ishtirokchi, naf oluvchi yoki ularning xodimlarining g'ayriqonuniy harakatlari, yoki alkogol va narkotik holatdagi harakatlari natijasida sodir etilgan bo'lsa va bu harakatlar Qonunchilik asosida ma'muriy huquqbuzarlik deb aniqlansa va sug'urta hodisaning sodir etilishiga sabab deb topilsa;

3.1.3. Agar ishtirokchi tomonidan qonunda va me'yoriy hujjatlarda yong'inga qarshi, mulkni ko'riqlash, ishlarni xavfsizligini ta'minlash va shular kabi qoidalari buzilgan bo'lsa, yoki shu qoidalarni buzilishi to'g'risida ishtirokchi xabardor bo'lgan bo'lsa;

3.1.4. Agar ishtirokchi tomonidan texnik nosoz mulk (ishlab-chiqarish va boshqa asbob-uskunalar) ishlatilgan bo'lsa; yoki ularga tegishli me'yoriy hujjatlarda belgilangan texnik va ishlatish shartlari buzilgan bo'lsa; yoki etarli malakasi, ruxsatnomasi bo'lmagan shaxslar tegishli ishlarni amalga oshirgan bo'lsa;

3.1.5. Shartnoma bo'yicha muhim o'zgarishlar to'g'risida, agar bu o'zgarishlar sug'urta xavfi ortishiga jiddiy ta'sir ko'rsatishi mumkin bo'lsa, ishtirokchi uch kun ichida xabar bermasa, shu jumladan: mulkni ijaraga, garovga berilishi, mulkni boshqa mulkdorga o'tishi, ishlab-chiqarishi to'xtab qolishi yoki tubdan o'zgarishi, bino va inshoatlarni buzilishi yoki kayta qurilishi, mulkni nobud bo'lishi sug'urta bilan qoplanishidan qat'iy nazar va h.k.

3.2. Quyidagi zararlar sug'urta hodisasi deb hisoblanmaydi:

3.2.1. Sug'urtalangan mol - mulkning tabiiy o'z-o'zidan yonishi, chirishi, achishi va boshka tabiiy xususiyatlari;

3.2.2. Qayta ishlash yoki boshka maqsadlarda sug'urtalangan mol - mulkga olov, issiqlik yoki qizdirib ishlov berish, ta'mirlash va texnologik ishlatish natijasida;

3.2.3. Binolar va ularning qismlari qulab tushish, agar bu bevosita sug'urta hodisasi bilan bog'liq bo'lmasa.

3.3. Ushbu takaful sug'urta shartnomasi quyidagilar natijasida yuzaga kelgan bevosita yoki bilvosita zararlarni qoplamaydi:

- har kanday yadro kurolining ta'siri; har qanday harbiy harakatlar, fukarolar urushi yoki ularning oqibatlari, xalq ko'zg'olonlari, ish tashlashlar, lokautlar, shaxs yoki shaxslar guruhi tomonidan sodir etilgan terrorchilik harakatlari,

- harbiy yoki fuqarolik hokimiyati buyrug'iga ko'ra mol-mulkni zararlanishi yoki nobud kilinishi, xatga olinishi, rekvizisiya musodara kilinishi.

3.4. Quyidagilar natijasida keltirilgan zararlar sug'urta hodisasi deb hisoblanmaydi: ishlab chiqarish va savdodagi uzilishlar; ijara to'lovi tushumini yo'qotish; foydani yo'qotish; hududni tozalash va binolarni buzish; sug'urta hodisasi keltirib chiqargan boshka bilvosita zararlar (masalan, yo'kotilgan foyda, jarimalar va x.k.).

4. TOMONLARNING HUQUQLARI VA MAJBURIYATLARI

4.1. Takaful operatorining majburiyatlari:

4.1.1. Ishtirokchini sug'urta shartnomaning shartlari bilan tanishtirish, shartnomada belgilangan muddatlarda sug'urta polisni taqdim etish, mazkur shartnomani amaldagi vaqtida ishtirokchiga uning talabi bo'yicha tegishli maslahat va tushunchalarni berish;

4.1.2. Ishtirokchining mulkiy ahvoli to'g'risidagi o'z kasb faoliyati natijasida o'zi olgan ma'lumotlarni oshkor qilmaslik, bundan mustasno O'zbekiston Respublikasining qonunchiligi asosida davlat organlariga taqdim etilgan ma'lumotlar.

4.1.3. Zararni kamaytirish maqsadida qilingan xarajatlar, agar bunday xarajatlar zarur bo'lgan bo'lsa yoki takaful operatorining ko'rsatmalarini bajarish uchun qilingan bo'lsa, takaful operatori tomonidan qoplanishi lozim.

4.1.4. Sug'urta hodisasi bo'yicha barcha hujjatlarni olib, hodisani tan olgandan so'ng shartnomada belgilangan muddatlarda sug'urta tovonini to'lash yoki asosolangan xolda rad javobini berish;

4.2. Ishtirokchining majburiyatlari:

4.2.1. Takaful sug'urta badalini o'z vaqtida va to'liq miqdorida to'lash;

4.2.2. Shartnoma tuzishda takaful operatoriga uni qiziqtirgan barcha axborotni xaqqoniy berish;

4.2.3. Shartnoma tuzilgandan so'ng sug'urta xavfni oshiradigan harakatlarga yo'l qo'ymaslik, shartnoma bo'yicha muhim o'zgarishlar to'g'risida, agar bu o'zgarishlar sug'urta xavfi ortishiga jiddiy ta'sir ko'rsatishi mumkin bo'lsa, uch kun ichida xabar berish;

4.2.4. Shartnoma tuzish vaqtida sug'urta ob'ekti bo'yicha boshqa amaldagi va tuzilayotgan sug'urta shartnomalar to'g'risida xabar berish;

4.2.5. Sug'urta hodisasi ro'y berishi bilan zudlik bilan takaful operatoriga sug'urta shartnomasida ko'rsatilgan uslub va muddati ichida xabar berish va sug'urta tovonni to'lash haqidagi talabni ko'rib chiqish uchun barcha hujjatlarni taqdim etish. Agar ishtirokchi uzrli sabablar bilan bu harakatlarni bajara olmasa, unda hujjatlar asosida buni tasdiqlashi lozim;

4.2.6. Takaful operatoriga va uning vakillariga sug'urta hodisani sabablarini va zarar miqdorini aniqlashda qo'maklashish;

4.2.7. Sug'urta hodisasi ro'y berganda ko'rilishi mumkin bo'lgan zararni bartaraf etish yoki kamaytirish maqsadida oqilona va mumkin bo'lgan choralarni ko'rish va aybdor uchinchi shaxslarga nisbatan takaful operatorini regress uchun talab qilingan hujjatlar bilan ta'minlash;

4.3. Takaful operatori quyidagi hukuklarga ega:

4.3.1. Ishtirokchi (naf oluvchi) sug'urta tovonni to'lashni talab qilgan vaqtda undan sug'urta hodisasini sabablarini aniqlash uchun qo'shimcha ma'lumotlarni talab qilish;

4.3.2. Ishtirokchi mazkur shartnomaning shartlarini bajarmasa yoki etarli darajada bajarmasa sug'urta tovonini to'lashdan bosh tortishga hakli;

4.3.3. Ishtirokchi tomonidan berilgan sug'urtalangan mulk to'g'risida axborotni va uning holatini shartnomaning davrida tekshirish.

4.3.4. Sug'urta hodisaning sabalarini mustaqil aniqlash, shu jumladan vakolatli organlarga so'rovnomalarni yuborish va ishtirokchini roziligi bilan uning nomidan sudlarga qatnashish;

4.3.5. Sug'urta hodisasi ehtimolini kamaytirishga mo'ljallangan chora-tadbirlar o'tkazish;

4.4. Ishtirokchi quyidagi hukuqga ega:

4.4.1. Takaful operatori bilan kelishilgan holda sug'urta shartnomasi shartlariga o'zgartirishlar kiritish;

4.4.2. Sug'urta shartnomaning shartlari bo'yicha takaful operatoridan tushuntirishlarni olish;

4.4.3. Sug'urta polis yo'qolgan taqdirda, uning dublikatini takaful operatoridan olish.

5. SUG'URTA HODISASIDAGI TOMONLARNING MAJBURIYATLARI.

5.1. Takaful operatoriga sug'urta tovoni to'lash talabini qo'yishga asos bo'ladigan har qanday zarar yoki shikastlanish sodir bo'lganda, ishtirokchi (naf oluvchi) kuyidagilarni bajarishi kerak:

5.1.1. sug'urta xodisasi xaqida zudlik bilan sodir bo'lgan hodisa to'g'risida vakolatli organlarga xabar berish va 48 soat ichida takaful operatorini xabardor kilishi va 5 (besh) kun ichida zarar keltirilgan holat va sabablar ko'rsatilgan yozma arizani takaful operatoriga yo'llash. Takaful operatorini xabardor etish vazifasini ishtirokchining ishonchli vakili xam amalga oshirish mumkin;

5.1.2. sugurta hodisasi ro'y berganda ko'rilishi mumkin bo'lgan zararni bartaraf etish yoki kamaytirish maqsadida oqilona va mumkin bo'lgan choralarni ko'rish;

5.1.3. Takaful operatori sug'urta tovonni to'lash yoki rad etish to'g'risida qaror qabul qilguncha shikastlangan mulkni sug'urta xodisa sodir bo'lgandagi xolatda saqlab turish. Ishtirokchi shikastlangan mulkni tiklashni va lozim bo'lganda uni yoq qilish bo'yicha ishlarni takaful operatirining yozma roziligi asosida amalga oshirishi mumkin;

5.1.4. o'z xisobidan sug'urta xodisa va ko'rilgan zararlarni tasdiqlovchi xujjatlarni taqdim etish, shu jumladan ekspertiza qilish, tegishli mutaxassislarni va vakolatli organlarni xulosalarini olish, xodisa joyini ekspertlarga ko'rsatish va x.k.;

5.1.5. Takaful operatoriga sug'urta tovoni to'lash talabini ko'yishda ishtirokchi 30 (uttiz) kun ichida kuydagi xujjatlarni takdim etadi:

Sug'urta polisi (asli nusxa); sug'urta xodisasiga taaluqli bo'lgan vakolatli davlat organlari tomonidan berilgan xulosa va ma'lumotlar (favqulot vaziyatlar vazirligi, Gidrometbyuro, yonginga qarshi xizmat, IIB, sud va x.k.); yo'qotish, buzilish yoki shikastlanish miqdori xaqida baxolash xujjati; uchinchi shaxslardan olingan kompensasiyalar to'g'risida ma'lumot va takaful operatori talab qilgan boshqa ma'lumotlar

5.2. Takaful operatorini sug'urta hodisasi to'g'risida xabardor etish va barcha hujjatlarni taqdim etish bo'yicha harakatlar naf oluvchi yoki garovga qo'yyuvchi tomonidan (agar ishtirokchi sug'urtalangan mulkning egasi bo'lmasa) ham bajarilishi mumkin.

5.3. Hodisa bo'yicha barcha tegishli hujjatlar taqdim etilgandan so'ng takaful operatori:

5.3.1. Sug'urta tovonni hisoblaydi;

5.3.2. Mazkur shartnomada belgilangan tartib va muddatda sug'urta tovonni to'lab beradi.

6. SUG'URTA TOVONNI TO'LASH YOKI RAD ETISH TARTIBI

6.1. Sug'urta tovoni eskirish hisobi bilan haqiqiy zarar miqdorida, lekin sug'urta pulidan oshmagan xolda to'lanadi.

6.2. Zarar miqdori shikastlangan mulkni sug'urta hodisagacha bo'lgan holatigacha tiklash uchun xarajatlari bilan belgilanadi (eskirishni, amortizasiyani hisobga olgan xolda). Zarar miqdori tomonlar kelishuvi asosida ham belgilanishi mumkin.

6.3. Agar mazkur shartnoma tuzilish kuniga sug'urta puli mol-mulkning sug'urta qiymatidan kamroq bo'lsa, unda sug'urta tovoni mutanosib ravishda to'lanadi. Agar sug'urta shartnomasida ko'rsatilgan mol-mulkning sug'urta puli sug'urta qiymatidan ortiq bo'lsa, shartnoma sug'urta pulining sug'urta qiymatidan ortiq bo'lgan qismida o'z-o'zidan haqiqiy bo'lmaydi. O'R FKning 935 bandiga asosan sug'urta puli sug'urta qiymatiga mutanosibligi takaful operatori tomonidan sug'urta hodisasi sodir bo'lganda aniqlanishi mumkin.

6.4. Agar zarar uchinchi shaxslar tomonidan ishtirokchiga qisman qoplangan bo'lsa, bu holda takaful operatori qoplangan summani hisobga olgan holda sug'urta tovonni to'lanadi.

6.5. Agar zarar miqdori shartnomada ko'rsatilgan shartsiz franshizadan oshmasa, unda takaful operatori tovonlarni to'lashdan ozod etiladi, agar zarar miqdori shartnomada ko'rsatilgan shartsiz franshizadan oshiq bo'lsa, unda takaful operatori tovonlarni franshizani ayrib to'laydi.

6.6. Sug'urta tovoni quyidagicha to'lanadi:

- mulkni to'la yakson bo'lishida – uning takaful shartnomasi tuzilish kuniga bo'lgan sug'urta pulining miqdorida;

- mulkni qisman shikastlanishida – tiklash xarajatlar miqdorida (sug'urta pulidan oshmagan xolda).

Tiklash xarajatlariga quyidagilar kiradi: qurilish materiallari va qismlari; ta'mirlash uchun xarajatlari; ishtirokchining ta'mirlash ishlari uchun yuklarni etkazib berishga va boshqa mulkni tiklash uchun ketgan xarajatlari. QQS faqat to'lovlarni tasdiqlovchi hujjatlar (schet-faktura) takdim etilgandan so'ng qoplanadi.

Tiklash xarajatlariga quyidagilar kirmaydi: sug'urtalangan mulkni yaxshilash uchun qilingan xarajatlar; vaqtinchalik yoki qo'shimcha ta'mirlash bilan bog'liq xarajatlar; pudratchining boshqa xarajatlari; qmi sug'urtasi; boshqa, ortiqcha qilingan xarajatlar.

Tiklash xarajatlari eskirish hisobiga kamaytiriladi

6.7. Takaful operatori tomonidan ishtirokchiga to'langan har bir to'lov mazkur shartnomaning tegishli sug'urta pulini kamaytiradi, agar ishtirokchi tomonidan sug'urta pulini tiklash uchun qo'shimcha takaful sug'urta badali to'lanmasa.

6.8. Etkazilgan zarar quyidagi holatlarda qoplanmaydi:

6.8.1. Ishtirokchi takaful operatoriga sug'urtalangan mulkni, qaltisliklar, sug'urta hodisasi va uning sabablari to'g'risida oldindan soxta ma'lumotlar bergan bo'lsa;

6.8.2. Ishtirokchi sug'urta hodisasidan ehtimol tutilgan zararni kamaytirish uchun oqilona va mumkin bo'lgan chorarlarni ko'rmasa;

6.8.3. Agar takaful operatoriga shartnoma bo'yicha muhim o'zgarishlar to'g'risida, agar bu o'zgarishlar sug'urta xavfi ortishiga jiddiy ta'sir ko'rsatishi mumkin bo'lsa, uch kun ichida xabar berilmasa. Sug'urta xavfi ortishiga sabab bo'ladigan holatlar to'g'risida xabardor qilingan takoful operatori sug'urta shartnomasining shartlarini o'zgartirishni yoki xavf ortishiga mutanosib ravishda qo'shimcha takoful sug'urta badali to'lashni talab qilishga haqli, yoki bunga ishtirokchi roziligi bo'lmasa - shartnomani to'xtatishga xaqli;

6.8.4. Ishtirokchi takaful operatoriga sug'urta hodisasini o'rganib chiqishda va zararlarning miqdorini aniqlashda to'sqinlik qilsa;

6.8.5. Mazkur shartnomada belgilangan tartib va muddatlarda takaful operatoriga sug'urta hodisasi sodir etilganligi to'g'risida xabar berilmasa yoki hodisani ko'rib chiqish uchun tegishli hujjatlar taqdim etilmasa;

6.8.6. Agar ishtirokchi (naf oluvchi) takaful operatori tomonidan qoplangan zarar uchun javobgar shaxsga nisbatan o'zining talab qilish huquqidan voz kechsa yoki bu huquqni amalga oshirish ishtirokchining (naf oluvchining) aybi bilan mumkin bo'lmagan bo'lsa, takaful operatori sug'urta tovonini to'liq yoki uning tegishli qismini to'lashdan ozod qilinadi va tovonning ortiqcha to'langan summasini qaytarishni talab qilishga haqlidir;

6.8.7. O'zbekiston Respublikasining qonunchiligi va qoidalarda nazarda tutilgan boshqa holatlarda.

6.9. Hodisaning sabablari va holatlarini ko'rsatuvchi hamda zararning miqdorini aniqlovchi hujjatlarni olgandan so'ng takaful operatori sug'urta hodisasini tan olish haqida 15 (o'n besh) bank kun ichida qaror chiqaradi. Takaful operatori sug'urta hodisasini tan olsa, sug'urta tovonini miqdorini belgilaydi va tegishli sug'urta hodisasi to'g'risidagi AKTni ishtirokchiga taqdim etadi. Sug'urta hodisasi to'g'risidagi aktga barcha tomonlar qo'l qo'ygandan so'ng 10 (o'n) bank kuni ichida takaful operatori sug'urta tovonini naf oluvchiga yoki uning yozma ko'rsatmasiga binoan ishtirokchiga (Lizing oluvchiga) to'laydi.

6.10. Takaful operatorining sug'urta tovonini yoki sug'urta pulini to'lashni rad etish to'g'risidagi qarori ishtirokchiga (naf oluvchiga) ular sug'urta tovonini yoki sug'urta pulini to'lashni so'rab murojaat etganlaridan keyin o'n besh kundan kechiktirmay xabar qilinishi va rad etish sabablarining asoslantirilgan dalil-isbotlarini o'z ichiga olgan bo'lishi lozim.

7. SHARTNOMANI TUGATISH VA MUDDATIDAN ILGARI TO'XTATISH

7.1. Shartnoma quyidagi holatlarda tugatiladi:

7.1.1. Uning muddati tugaganda;

7.1.2. O'zbekiston Respublikasining qonunchiligi asosida takaful operatori yoki ishtirokchi tugatilsa;

7.1.3. Sud tomonidan shartnomani bekor qilish to'g'risida qaror qabul qilinsa;

7.1.4. Takaful operatori tomonidan sug'urta tovoni to'liq sug'urta puli miqdorida to'lansa;

7.1.5. Shartnoma bo'yicha navbatdagi sug'urta badali 30 kun ichida to'lanmasa, bunda oldin to'langan sug'urta badallari takaful operatorining takaful darchasi faoliyati bo'yicha siyosatiga muvofiq qaytariladi;

7.1.6. O'zbekiston Respublikasining qonunchiligida belgilangan boshqa holatlarda.

7.2. Sug'urta shartnomasi, agar u kuchga kirganidan keyin sug'urta hodisasi yuz berishi ehtimoli yo'qolgan va sug'urta xavfining mavjud bo'lishi sug'urta hodisasidan boshqa holatlar bo'yicha tugagan bo'lsa, tuzilgan shartnoma muddati kelishidan oldin bekor bo'ladi. Bu holatda va shartnoma tomonlarning o'zaro kelishuvi asosida to'xtatilsa, takaful operatori ishtirokchiga sug'urta mukofotni takaful operatorining takaful darchasi faoliyati bo'yicha siyosatiga muvofiq qaytaradi.

7.3. Ushbu shartnoma muddatidan oldin bekor qilingan yoki muddati tugagan taqdirda takaful sug'urta badalini qaytarish miqdori quyidagi tartibda hisoblanadi:

- Takaful fondining ortiqcha mablag'laridagi ishtirokchining ulushi takaful fondidagi ishtirokchining ulushiga mutanosib ravishda belgilanadi;

- Takaful fondidagi ishtirokchining ulushi takaful sug'urta badalini to'lash kunidagi takaful fondidagi takaful sug'urta badalining (sug'urta mukofotlari) ulushini aniqlash yo'li bilan aniqlanadi. Agar takaful sug'urta badalini to'lash vaqtida takaful fondi hajmi ko'rsatkichi nolga teng bo'lsa yoki manfiy (minus) natijaga ega bo'lsa, u holda ishtirokchining takaful fondidagi ulushi nolga teng deb hisoblanadi;

- kelgusida takaful fondidagi ishtirokchining ulushi takaful operatorining boshqa mijozlaridan tushgan tushumga va takaful fondidan qilingan sug'urta to'lovlariga muvofiq mutanosib ravishda o'zgaradi;

- Agar biron bir uzoq muddatli texnik zaxirada ushbu shartnoma bo'yicha olingan takaful sug'urta badalining qoldig'i bo'lsa, ushbu qoldiq takaful sug'urta badalining qaytarilgan ulushi summasidan ushlab qolinadi va ishtirokchining ushbu texnik zaxiradagi ulushi nolga etgandan so'ng, ushbu ulush ishtirokchiga qaytariladi.

Shartnomaning ushbu bandiga muvofiq hisoblangan takaful sug'urta badalini qaytarish summasi ishtirokchiga ushbu shartnoma muddati o'tgan kalendar yili tugaganidan keyin 3 oy ichida to'lanadi.

7.4. Agar takaful sug'urta shartnomasi imzolangandan so'ng 30 kun ichida takaful sug'urta badali to'lanmasa, shartnoma kuchga kirmagan bo'lib, bekor qilinishi mumkin.

7.5. Takaful sug'urta badali shartnomada belgilangan muddatlarda to'la yoki qisman to'lanmasligi "shartnomani jiddiy bo'zilishi" hisoblanadi va O'zR "xo'jalik sub'ektlarining shartnoma-huquqiy bazasi to'g'risida" Qonunning 15-bandiga asosan takaful operatori tomonidan shartnomani bekor qilishga olib keladi.

8. REGRESS HUQUQI

8.1. Agar sug'urta hodisasi uchinchi shaxslar aybi bilan sodir etilgan bo'lsa va ularga nisbatan ishtirokchining talab huquqi bo'lsa, unda sug'urta tovonini to'lab bergan takaful operatori qoplab bergan zarar miqdorida talab qilish huquqiga ega bo'ladi.

8.2. Sug'urta tovonini olgan ishtirokchi o'zidan takaful operatoriga o'tgan sug'urta hodisasi uchun javobgar shaxsdan talab qilish huquqini amalga oshirish uchun zarur bo'lgan barcha hujjatlarni takaful operatoriga berishi hamda talab qilish huquqini amalga oshirishi uchun barcha choralarni ko'rishi kerak.

9. FORS - MAJOR

9.1. Fors - major holatida tomonlar takaful sug'urta shartnomasi bo'yicha o'zlariga olgan majburiyatlarini qisman yoki to'liq bajarmaganliklari uchun javobgar bo'lmaydilar.

9.2. Takaful sug'urta shartnomasini bajarilishiga bevosita ta'sir etgan favqulotda, oldini olib bo'lmaydigan va ushbu sharoitda ko'zda tutilmagan tabiat hodisalari (zilzila, er osti qavatlarining siljishi, bo'ronlar, qurg'oqchilik va sug'urta shartnomasida ko'zda tutilmagan boshqa tabiiy ofatlar) yoki ijtimoiy-iqtisodiy holatlar (harbiy harakatlar, ish tashlashlar, davlatlararo va davlat idoralarining cheklovchi va taqiqlovchi choralari, shuningdek xukumat qarorlari va hokazolar) fors-major holatiga kiradi.

9.3. Fors - major holatlari boshlanganda va tugaganda bu haqida tomonlar bir-birlarini yozma ravishda xabardor qiladilar. Agar fors - major holatlari boshlansa, tomonlarning majburiyatlarini bajarish muddati fors-major davom etgan muddatgacha uzaytiriladi. Fors - major holatlari ta'siri tegishli vakolatli organlar hujjatlari bilan tasdiqlanadi.

10. NIZOLARNI KO'RIB CHIQISH TARTIBI

10.1. Takaful sug'urta shartnomasidan kelib chiqadigan barcha nizo va kelishmovchiliklar muzokaralar yo'li bilan hal qilinadi. Kelishuvga erishilmagan holda esa, nizo va kelishmovchiliklar O'zbekiston Respublikasining qonunchiligida ko'zda tutilgan tartibda hal etiladi.

11. BOSHQA SHARTLAR

11.1. Tomonlarning mazkur shartnomada bayon qilinmagan o'zaro munosabatlari O'zbekiston Respublikasining qonunchiligiga muvofiq tartibga solinadi.

11.2. Mazkur shartnomaga o'zgartirish va qo'shimchalar barcha shartnoma qatnashchilarining roziligi bilan yozma ravishda kiritilishi mumkin.

12. TOMONLARNING YURIDIK MANZILLARI, BANK REKVIZITLARI VA IMZOLARI:

Takaful operatori:




 ishtirokchi:
"TEMIRYO'L-SUG'URTA" AJ

________________________ filiali



________________________________

Manzil:






Manzil:

	x/r 20214000204188772016

	TOShKENT Sh., "IPАK YULI" АIT BАNKINING 

MIRZO ULUGBEK FILIАLI

	MFO: 00421, INN: 203996028









MFO            Bank:                 , INN:

Tel. 207-19-02, Avariya Komissari 207-19-05

Tel.

Direktor

___________________________________


________________________________

Lizingga quyilayotgan mol-mulkni zarardan, olovdan va tabiiy ofatlardan 

Takaful sugʼurta qilish buyicha 20__y.«_____» _______ dagi 

FD-5-uzl-TAK № __________________ -sonli Shartnomaga 1-sonli Ilova 

______________________________Sugʼurtalanayotgan mol-mulkning ROʼYXАTI 

(Ishtirokchining nomi)

soʼm

	№ 
	Mol-mulkning nomi
	Sugʼurta (xaqiqiy) qiymati
	Sugʼurta puli
	Sugʼurta mukofoti

	1
	
	
	
	

	2
	
	
	
	

	3
	
	
	
	

	4
	
	
	
	

	5
	
	
	
	

	6
	
	
	
	

	7
	
	
	
	

	8
	
	
	
	

	9
	
	
	
	

	10
	
	
	
	

	
	J А Ъ M I:
	
	
	


Takaful operatori:




 ishtirokchi:
__________________



___________________

Lizingga quyilayotgan mol-mulkni zarardan, olovdan va tabiiy ofatlardan 

Takaful sugʼurta qilish buyicha 20__y.«_____» _______ dagi 

FD-5-uzl-TAK № __________________ -sonli Shartnomaga 2-sonli Ilova 

POLIS

Lizingga quyilayotgan mol-mulkni Takaful sugʼurta qilish bo’yicha

«___» _______________20____y.

Takaful operatori «TEMIRYO’L–SUG’URTA» Аktsiyadorlik jamiyati sugʼurta kompaniyasi 20__yil «____» _____________ dagi FD-5-uzl-TAK № ____________________ -sonli Shartnomaga asosan ________________________ ning lizingga quyilayotgan mol-mulkiga zarardan, olovdan va tabiiy ofatlardan sugʼurta himoyasini taqdim etadi.

	Sugʼurta hodisasi 


	(
yongʼinning taʼsiri, gaz va bugʼning portlashi;

(
tabiiy ofatlar - halokatli tabiiy hodisalar; 

(
suv taʼminoti, isitish, kanalizatsiya yoki yongʼinni avtomatik ravishda oʼchirish tizimlaridagi falokat;

(
buzib kirib oʼgʼirlik qilish, boskinchilik va talonchilik;

(
deraza, koʼzgu, vitrina oynalarini sinishi;

(
Sugʼurta qildiruvchiga (Naf oluvchiga) tegishli boʼlmagan transport vositalarining bosib ketishi;

(
uchinchi shaxslarning noqonuniy harakatlari.

	Naf oluvchi
	

	Mol-mulkning nomi
	1-sonli Ilovada

	Sugʼurta joyi (manzil)
	

	Franshiza (shartsiz)
	sugʼurta pulidan _____ %   

	Mol-mulkning sugʼurta qiymati
	

	Sugʼurta puli
	

	Sugʼurta mukofoti
	

	Sugʼurta davri
	"___" _____________ 20___ yilning 00-00 soatidan

"___" _____________ 20___ yilning 24-00 soatigacha


	«TEMIRYO’L-SUG’URTA» АJ ning "___" _______ 20__ yildagi FD-5-uzl-TAK №____________ - sonli Shartnoma buyicha majburiyatlari 20__y. «___»__________ dan kuchga kiradi va 20___y. «___»__________ gacha amal qiladi.

	«TEMIRYO’L-SUG’URTA» АJ

nomidan ____________________

viloyati filiali Direktori 

                                                                   __________________         ________________
                                                                           Imzo, m.o’.                                F.I.O  

